                                                                                                                 Bashkia/ Komuna:___________________________________

MODEL 1: Ulja e kostos të shërbimeve të manaxhimit të mbetjeve në lidhje me aspektet teknike të organizimit të grumbullimit të mbetjeve urbane, në zbatim të Planit Vendor të Manaxhimit të Mbetjeve Urbane (PVMMU).

Duke zhvilluar një model individual, që përmirëson skemat, proçedurat, praktikat aktuale apo zhvillon skema, praktika apo proçedura të reja:

1. HAPI I PARË: PËRZGJEDHJA E PRIORITETIT: Duke u bazuar në prioritetet vendore dhe PVMMU tuaj, përcaktoni OBJEKTIVIN TUAJ VENDOR, që lidhet me organizimin e shërbimit të grumbullimit të mbetjeve, që synoni të arrini duke zhvilluar modelin tuaj. Përzgjidhni një nga alternativat më poshtë:
a) Ndërtimi i një sistemi të ri të publik dhe të efektshëm për grumbullimin e mbetjeve vendore, me kosto sa më të ulët; (kosto njësi)   
b) Përmirësimi i sistemit aktual publik të grumbullimit të mbetjeve urbane, që mundëson reduktimin e kostove dhe përmirësimin e cilësisë së shërbimit;
c) Krijimi i një skeme të re, që mundëson ndarjen dhe minimizimit e mbetjeve në burim/ ose në pikat e grumbullimit të mbetjeve, (skemat pilot), që reduktojnë koston e transportit dhe depozitimit në landfill apo rrisin të ardhurat nga shitja e mbetjeve të riciklueshme;
d) Përmirësimi i skemës ekzistuese, që mundëson ndarjen dhe minimizimin më shumë të mbetjeve në burim ose në pikat e grumbullimit të mbetjeve, (skemat pilot), që reduktojnë koston e transportit dhe depozitimit në landfill apo rrisin të ardhurat nga shitja e materialeve të riciklueshme;
e) Krijimi apo përmirësimi i standarteve apo metodologjisë së punës për grumbullimin e mbetjeve që redukton koston e shërbimit.
2. HAPI I DYTË: PËRCAKTIMI I FUSHËS SË NDËRHYRJES/ PËRMIRËSIMIT: Në funksion të rritjes së efektivitetit të shërbimit të manaxhimit të mbetjeve, zgjidhni një (ose disa) nga fushat se ku mendoni për të ndërhyrë:
a) Në përmirësimin e të dhënave mbi mbetjet, që gjenerohen dhe që nevojitet të largohen apo në përcaktimin saktë të volumit të punës, numrin e konteniereve të nevojshëm që duhet të zbrazen;

b) Në përcaktimin apo riorganizimin e pikave të grumbullimit të mbetjeve dhe shpërndarjes së kontenierëve, bazuar në kontekstin vendor sipas nevojave të konsumatorëve dhe që mundëson kosto efektive dhe cilësi më të mirë;
Disa rekomandime për tu marrë në konsideratë
1. Për planifikimin apo përmirësimin e sistemit të grumbullimit të mbetjeve nevojitet të kemi të dhëna të sakta dhe të freskuara në lidhje me psh. numrin e banorëve dhe familjeve, vendndodhjet e tyre, infrastrukturën urbane dhe pengesat urbane, etj;
2. Metoda kryesore për matjen e sasisë së e mbetjeve është matja e drejtëpërdrejtë e tyre në pikën e depozitimin përfundimtar, në kamionin e grumbullimit ose derë më derë për secilin konsumator; Matja duhet të kryhet në periudha të ndryshme të vitit dhe gjatë javës për të analizuar variacionet;
3. Komunat me fonde të pamjaftueshme dhe pa eksperiencë të mëparshme të fillojnë vendosjen e PGM vetëm në rrugët kryesore dhe më pas të shtrihet më tej;

4. NJQV-të mund të përcaktojnë dhe miratojnë standarte për distancat/ kufizimet për disctancat e min. dhe max. për vendosjen e PGM sipas tipologjive urbane dhe llojit të konsumatorëve;

5. Për të ofruar skema sa më të thjeshta dhe të përballueshme për grumbullimin e mbetjeve, komunat e vogla duhet të aplikojnë skema me PGM të përbashkëta dhe jo individuale;

6. Vendimi përfundimtar për skemën e grumbullimit të mbetjeve duhet të respektojë dispozitat ligjore dhe të jetë me një kosto sa më të ulët;
c) Në përcaktimin dhe riorganizimin e grumbullimit të mbetjeve, që marrin në konsideratë aspekte të rëndësishëm si frekuenca e grumbullimit, itenerët dhe oraret e shërbimit, etj;

d) Përzgjedhja e llojit të duhur të kontenierëve dhe kamionit (duke marrë në konsiderate faktorët në lidhje me tipologjinë e zonës si dhe karakteristikat e saj dhe sipas konsumatorëve);

e)  Optimizimi i përdorimit të kamionëve duke marrë në konsiderate aksesin në rrugë, ngarkimin e plotë të kamionit dhe kohën, që nevojitet për zbrazjen e kontenierëve, etj;
f) Kombinime të mundshme të alternativave të mësipërme, të cilat NJQV-ja i konsideron të arsyeshme dhe mëse të nevojshme të zbatohen: __________________________________________________________________________________________________________________________________________________________________________________________________________________________________________________________________________________________________________________________________________________________________________________

7. Klima e vendit tonë, me kushte të nxehta dhe të lagështa, ndikon në grumbullimin e mbetjeve të paktën dy herë në javë, ose në raste të veçanta çdo ditë;
8. Zgjedhja e llojit të duhur të kontenierëve, nisur nga faktorët e jashtëm që mund t’i dëmtojnë ato. Kryesisht për realitetin shqiptar rekomandohen kontenierë metalikë me kapacitet 1.1 m3 dhe rregullimi i vendit të vendosjes së tyre;
9. Për të përcaktuar dhe vlerësuar nevojën për kontenierë nevojiten të kryhen matje konkrete për të evituar shpërndarjen e mbetjeve jashtë kontenierëve dhe krijimin e pikave ilegale;

10. Për të shmangur zbrazjen e shpeshtë të kontenierëve brenda ditës, nevojiten hartimi i programeve specifike të grumbullimit dhe informimit, që konsumatorët të nxjerrin mbetjet pak para se vijë kamioni (1-2 orë para orarit të grumbullimit të mbetjeve);
11. Zgjidhja më ekonomike është përdorimi i kamionit në kohë të plotë brenda ditës (duke bërë 2 ose 3 rrugë në ditë dhe mundësisht deri në 2 turne në ditë);

12. Është më mirë që grumbullimi i mbetjeve në zonat në qëndër apo përgjatë akseve kryesore të bëhet gjatë orëve të natës ose herët në mëngjes (nga ora 5-7:30), dhe gjatë ditës me zonat periferike.

3. HAPI I TRETË: VLERËSIMI I GJËNDJES EKZISTUESE: Në këtë fazë nevojitet të vlerësohet statusi aktual i organizimit të shërbimit, shkalla e zbatimit të PVMMU dhe objektivave të tij si dhe planit të veprimit. Të dhënat dhe informacioni i marrë do të nevojiten për të matur gjëndjen ekzistuese si dhe për të përcaktuar progresin e arritur nga zhvillimi/aplikimi i këtij modeli.
Plotësimi i pyetësorit: Në funksion të zhvillimit të këtij modeli është e nevojshme plotësimi i pyetësorit individual për secilën NjQV- pjesëmarrëse në seancat e trajnimit dhe konsultimeve. Plotësimi i pyetësorit realizohet individualisht para seancave të konsultimit dhe dërgohet me email tek stafi i projektit (redion_biba@co-plan.org dhe teida_shehi@co-plan.org);
Në varësi të llojit dhe natyrës së modelit, ekspertëve lokalë do t’i kërkohet kryerja e matjeve apo monitorimeve specifike shtesë. Për përmbajtjen dhe metodologjinë e këtyre matjeve specifike ekspertët lokalë do të informohen gjatë seancave individuale të konsultimit. Në varësi të natyrës së monitorimeve do të përgatiten indikatorë specifikë, që mundësojnë matjen apo nxjerrjen dhe krahasimin e rezultateve. Mund të jetë e nevojshme, që këto matje të kryhen edhe në fund të zhvillimit të modelit për të matur progresin. Aktivitetet e monitorimit apo të llogaritjes së kostove të shërbimeve të largimit të mbetjeve do të kryhen në kuadër të zhvillimit të moduleve dhe modeleve të tjera të funksionimit të këtij projekti. Për mirëfunksionimin e këtyre aktiviteve, ekspertët lokalë do të trajnohen dhe konsultohen specifikisht para kryerjes së tyre.
a) Psh. për monitorimin apo verifikimin e konsumatorëve apo të normës së gjenerimit të mbetjeve, nevojitet verifikimi i regjistrave vendor të banorëve apo regjistrimit të bizneseve si dhe matja e peshës së kamionëve me një peshore të standartizuar;
b) Për riorganizimin e pikave të grumbullimit të mbetjeve dhe shpërndarjes së kontenierëve, nevojitet matja e përdorimit dhe aksesimit të PGM dhe kontenierëve, si psh. mbushja apo jo e kontenierëve, prania e mbetjeve jashtë kontenierëve apo ekzistenca e pikave informale në të gjithë zonën e shërbimit. Gjithashtu mund të nevojitet të matet/ monitorohet koha e grumbullimit të mbetjeve për këto raste të evidentuara apo për të gjithë kohën e mbushjes së kamionit (të një rruge të plotë);
c) Për riorganizimin e itenerarëve të grumbullimit të mbetjeve, nevojitet të matet koha e shërbimit sipas itenerarë (rruga e përshkruar apo koha e shërbimit) ekzistues, apo opsione, që mund të propozohen, etj;

d) Tjetër 
______________________________________________________________________________________________________________________________________________________________________________________________________________________________________________________
4. HAPI I KATËRT: ANALIZA E TË DHËNAVE DHE IDENTIFIKIMI I PROBLEMIT:  Në këtë fazë të dhënat e monitoruara dhe informacioni i mbledhur merret në analizë dhe krahasohen midis opsioneve të ndryshme apo midis mënyrave të ndryshme të grumbullimit të mbetjeve.   Qëllim është të identifikohet problemi (et) që reduktojnë efektivitetin e shërbimeve apo rrisin koston e tyre. Analiza e të dhënave dhe identifikimi i problemeve kryhet gjatë procesit të konsultimit nga ekspertët vendorë nën asistencën e stafit të projektit.
a. Psh.vonesat e panevojshme të shërbimeve të grumbullimit të mbetjeve si pasojë e mos shpërndarjes së rregullt të PGM apo numrit të kontenierëve, apo kur aplikohen frekuenca të shpeshta shërbimi rezultojnë në rritjen e shpenzimeve të materialeve dhe rrjedhimisht rritjen e kostos së shërbimit;
b. Problematika e identifikuar pse banorët nuk ndajnë mbetjet në mënyrën e duhur apo nuk respektojnë oraret e vendosura nga autoritetet vendore. Kjo do të sillte reduktimin e mbetjeve të përgatitura për riciklim dhe rritjen e mbetjeve që shkojnë në landfill;
c. Ndonjë problem tjetër që sjell vonesa të shërbimit, përdorimi jo efektiv i kontenierëve apo kamionëve të grumbullimit të mbetjeve _____________________________________________________________________________________________________________;
5. HAPI I PESTË: IDENTIFIKIMI I NDËRHYRJEVE, MASAVE, PRAKTIKAVE QË NEVOJITEN: Në vijim, pas identifikimit të problemit, ekspertët vendorë përcaktojnë masat, praktikat e nevojshme për minimizimin apo zgjidhjen përfundimtare të problemit (eve) të identifikuara. Kështu psh. riorganizimi i skemës së shpërndarjes së PGM apo kontenierëve do të kërkojë hartimin e një plani të ri për vendosjen e PGM ose të kontenierëve. Gjithashtu për të përmirësuar itenerarët e grumbullimit të mbetjeve mund të kërkohet hartimi i një plani të ri për organizimin e lëvizjes së kamionëve, që do të shmangte pengesat dhe lëvizjet e tepërta të tyre. Hartimi i standarteve të mira për grumbullimin e mbetjeve apo për vendosjen e PGM, apo saktësimi i metodologjisë së shërbimit  do të mundësonte shërbime më cilësore dhe efektive dhe do të mënjanonte probleme të ndryshme të operimit.
6. HAPI I GJASHTË: PLANI I AKTIVITETEVE, VEPRIMEVE: Në funksion të ndërhyrjeve dhe praktikave të nevojshme, ekspertët lokalë parashikojnë planin e aktiviteteve apo veprimeve për të arritjen e objektivave të PVMMU apo të objektivave të modelit, përgjegjësitë dhe kohën e kryerjes. Plani i veprimeve në funksion të zbatimit të modelit mund të jetë vazhdim apo detajim i planit të veprimeve të PVMMU. Ky plan veprimesh mund të shtrihet brenda kohës së zbatimit të projektit, por mund të shtrihet edhe jashtë tij. 
Këtu mund të përfshihen veprime apo aktivitete konkrete si hartimi i planit/ skemës së vendosjes së PGM apo kontenierëve, apo të planit të lëvizjes së kamionëve, aspekte institucionale, rregullatore apo ligjore që kërkojnë miratimin nga strukturat vendore, administratorët, titullari apo Këshilli bashkiak/komunal.
7. HAPI I SHTATË: REZULTATET E ARRITURA APO QË PRITEN DHE REKOMANDIMET PËRFUNDIMTARE
Në fazën finale të zhvillimit të modelit , nevojitet identifikimi dhe qartësimi i rezultateve të arritura, apo ato që priten. Monitorimi përfundimtar mundëson evidentimin e ndryshimit, përmirësimit në terma financiarë dhe cilësorë. Në fund, identifikohen dhe listohen rekomandimet  lidhur me masat dhe rrugë, që mundësuan reduktimin e kostos së grumbullmit të mbetjeve, sfidat apo mundësitë që kanë NjQV-të për zbatimin e PVMMU. Gjithashtu mund të ketë rekomandime specifike për ndarjen dhe reduktimin e mbetjeve apo ofrimin e skemave efektive në zonat urbane apo rurale, etj. 

